
	08.01.2024
	Kërkesë për informacion
	09.01.2024
	Informacion për ҫështjen e shtetasit *****, nëse është planifikuar ndonjë datë gjyqi si dhe gjyqtarin që ka në shqyrtim ҫështjen.


Në përgjigje suajës në cilësinë e përfaqësueses ligjore të palës paditëse *****, me Prokurë të Posaҫme Nr. ***** Rep, Nr. ***** Kol., protokolluar pranë nesh me nr. 36 prot., datë 08.01.2024 (Nr. 1, datë 08.01.2024, të Regjistrit të Kërkesë Përgjigjeve), me lëndë “Kërkesë për informacion”, ju bëjmë me dije se:
Nga verifikimet e kryera në Sistemin e Menaxhimit të Çështjeve Gjyqësore (ICMIS) rezulton të jetë regjistruar pranë Gjykatës Administrative të Apelit ҫështja administrative nr. *****, me palë *****, *****, objekti *****, 
Në kushtet e caktimit të dy gjyqtarëve me skemë delegimi pranë Gjykatës Administrative të Apelit, me Vendim nr. 76 prot., datë 25.10.2023 “Për rindarjen me short të ҫështjeve” të Zëvendëskryetarit, është vendosur rindarja me short e dosjeve gjyqësore ndërmjet gjyqtarëve të kësaj gjykate, të regjistruara nga viti 2017 e deri më 25 tetor 2023, për të cilat nuk janë kryer veprime apo shpallur për gjykim nga gjyqtarët.
Me shortin elektronik të datës ***** ҫështja në fjalë i ka kaluar për shqyrtim gjyqtarit relator *****.
Trupi gjykues përbëhet nga gjyqtarët: ***** (Relator), ***** (Anëtar), ***** (Anëtar).
Nuk rezulton ende një datë planifikimi në lidhje me çështjen nr. ***** Regjistri Themeltar.
Gjithashtu, ju bëjmë me dije se, aktualisht, gjyqtari relator ***** po gjykon ҫështje të regjistruara në vitin *****.
Çdo informacion tjetër në lidhje me ҫështjen si dhe gjurmimin e ecurisë së mëtejshme të saj mund ta gjeni edhe në faqen zyrtare të Gjykatës Administrative të Apelit (www.gjykata.gov.al) duke përdorur kodet e mëposhtme:
Nr. i Çështjes:   *****	
Kodi i anonimizimit:  *****.	

	Nuk ka

	2


	10.01.2024


	Kërkesë për informacion
	12.01.2024


	Pranë ***** është depozituar kërkesa për informacion nga Organizata *****, në të cilën kërkohet vendosja në dispozicion e informacionit lidhur me numrin e padive gjyqësore me palë gazetarët ose punonjësit e medias për periudhën janar 2023 – dhjetor 2023 si dhe stadin e shqyrtimit të tyre. Për sa më sipër, në respektim të afateve të parashikuara në Ligjin “Për të Drejtën e Informimit”, i ndryshuar, lutemi përcjelljen e informacionit të mësipërm nga gjykatat brenda datës 15.01.2024. Bashkëlidhur email-it gjeni shkresën nr. *****, datë ***** lidhur me kërkesën për informacion nga *****.


Në përgjigje Suajës, protokolluar pranë nesh me nr. 67 prot., datë 10.01.2024 (Nr. 2, datë 10.01.2024, të Regjistrit të Kërkesë Përgjigjeve) Ju bëjmë me dije se: 
Nga verifikimet e kryera në Sistemin e Menaxhimit të Çështjeve Gjyqësore (ICMIS) rezulton se në këtë të fundit nuk përmbahen të dhëna të drejtpërdrejta të lidhura me natyrën e veprimtarisë profesionale të palëve ndërgjyqëse. 
Në këto kushte Gjykata Administrative e Apelit nuk është në gjendje të japë informacionin e kërkuar nga ana Juaj, për sa i përket numrit e çështjeve administrative me palë ndërgjyqëse persona fizikë me profesion gazetarë ose punonjës të medias, apo fazës së shqyrtimit të tyre.
Gjithsesi, për aq sa ka qenë e mundur të verifikohet në mënyra të tjera nuk rezulton të jetë paraqitur ndonjë ankim pranë Gjykatës Administrative të Apelit ndaj ndonjë vendimi të marrë në shkallë të tjera të gjykimit për çështje administrative me palë ndërgjyqëse persona fizikë me profesion gazetarë ose punonjës të medias.

	18.01.2024
	Kërkesë për informacion

	23.01.2024
	Në kuadër të transparencës publike, duke u bazuar tek ligji për të drejtën e informimit Nr. 119/2014, emisioni “*****” kërkon si informacion:
1. Sa është numri i të burgosurve që kanë fituar pafajësinë nga 1 shtator 2013 – 31 dhjetor 2023?
2. Të kategorizohen sipas kohës së qëndrimit në burg dhe natyrës së veprës penale apo civile për të cilën janë dënuar apo kanë qenë nën hetim
Kjo kërkesë bazohet në ligjin e sipërpërmendur, i cili shprehet: “Kërkuesit i vihet në dispozicion një kopje e plotë e dokumentit zyrtar, për të cilin kërkon të informohet.” Duke u bazuar në ligjin nr 119/2014 “Për të drejtën e informimit” këto informacione vihen në dispozicion të publikut pa kërkesë specifike dhe të arsyetuar”. Për çdo komunikim tjetër me qëllim orientimin dhe sqarimin e paqartësive, mund të më kontaktoni edhe në kontaktet e mëposhtme.


Në përgjigje suajës, dërguar me e-mail në datën 18.01.2024, në adresën elektronike të Koordinatorit për të Drejtën e Informimit të Gjykatës Administrative të Apelit, vilma.yzo@gjykata.gov.al, protokolluar pranë nesh me nr. 206 prot., datë 18.01.2024 (Nr. 3, datë 18.01.2024, të Regjistrit të Kërkesë Përgjigjeve), me lëndë “Kërkesë për informacion”, ju bëjmë me dije se:
Informacioni i kërkuar nga ana juaj, në lidhje me “numrin e të burgosurve që kanë fituar pafajësinë gjatë periudhës 1 shtator 2013 – 31 dhjetor 2023 si dhe kategorizimin e tyre sipas kohës së qëndrimit në burg dhe natyrës së veprës penale apo civile për të cilën janë dënuar apo kanë qenë nën hetim”, nuk përbën lëndë të veprimtarisë gjyqësore të Gjykatës Administrative të Apelit.

	26.01.2024
	Kërkesë për informacion në bazë të ligjit 119/2014

	30.01.2024
	Me anë të kësaj kërkese kërkojmë vënien në dispozicion të vendimarrjes suaj për pranimin e kërkesës për heqje dorë të gjyqtares ***** në ҫështjen ***** kundër *****, për të cilën gjyqtare ***** është shprehur se nuk mund të shqyrtonte një padi kundër ***** duke qenë se ishte vetë në proces kundër *****. Kërkojmë që vënia në dispozicion të bëhet në një kohë sa më të shpejtë dhe në përputhje me afatet ligjore të përckatuara në Ligjin nr. 119/2014 “Për të Drejtën e Informimit”.

Në përgjigje suajës nr. 677 prot., datë 24.01.2024, protokolluar pranë nesh me nr. 334 prot., datë 26.01.2024 (Nr. 4, datë 26.01.2024, të Regjistrit të Kërkesë Përgjigjeve), me lëndë “Kërkesë për informacion në bazë të ligjit 119/2014”, po ju vemë në dispozicion kopje të Vendimit nr. ***** prot., datë ***** “Për pranimin e kërkesës për heqje dorë nga gjykimi” të Zëvendëskryetarit të Gjykatës Administrative të Apelit, *****, pas shqyrtimit të kërkesës së gjyqtares ***** për heqjen dorë nga gjykimi i ҫështjes administrative nr. ***** Regjistri Themeltar, datë ***** Regjistrimi, që përket *****, objekti *****.

	26.01.2024
	Kërkesë për informacion

	30.01.2024
	Në zbatim të Kodit të Procedurës Civile, të Ligjit nr. 49/2012 “Për organizimin dhe funksionimin e gjykatave administrative dhe gjykimin e mosmarrëveshjeve administrative” të ndryshuar, me qëllim përditësimin e informacionit në lidhje me ҫështjet gjyqësore në të cilat institucioni ***** është palë ndërgjyqëse po Ju parashtrojmë kërkesën për informacion në lidhje me statusin aktual të ҫështjes me palë ndërgjyqëse *****, objekti *****. Gjykata Administrative e Shkallës së Parë ***** me Vendimin nr. *****, datë *****, ka vendosur *****. Pala e paditur ka ushtruar të drejtën për ankim në Gjykatën Administrative të Apelit Tiranë më datë *****, me anë të të cilit ka kërkuar *****. Deri më tani nuk kemi asnjë njoftim zyrtar nga Gjykata Administrative e Apelit në lidhje me këtë ҫështje.


Në përgjigje suajës me nr. ***** prot., datë *****, me lëndë “Kërkesë për informacion”, Ju informojmë se nga verifikimet e kryera në Gjykatën Administrative të Apelit, rezulton të jetë regjistruar ҫështja me palë *****, objekti *****. Ju bëjmë me dije se ҫështja e mësipërme aktualisht nuk ka datë të planifikuar nga ana e gjyqtarit relator. 

	29.01.2024
	Kërkesë për informacion
	31.01.2024
	Paraprakisht po ju dërgoj kërkesën për vënien në dispozicion kopje të njësuar me origjinalin të Vendimit nr. *****, datë *****, të Gjykatës Administrative të Shkallës së Parë *****.
Paraprakisht po ju dërgoj kërkesë për vënien në dispozicion kopje të njësuar me origjinalin të Vendimit nr. *****, datë *****.

Në përgjigje suajës në cilësinë e përfaqësueses ligjore të palës paditëse *****, me Prokurë të Posaҫme Nr. ***** Rep, Nr. ***** Kol., protokolluar pranë nesh me nr. 389 prot., datë 29.01.2024 (Nr. 5, datë 29.01.2024, të Regjistrit të Kërkesë Përgjigjeve), me lëndë “Kërkesë për informacion”, ju bëjmë me dije se:
Në lidhje me kërkesën tuaj për vënie në dispozicion të kopjes së njësuar me origjinalin të Vendimit nr. *****, datë ***** të Gjykatës Administrative të Shkallës së Parë *****, ju ftojmë t’i drejtoheni Gjykatës Administrative të Shkallës së Parë *****, pasi kjo e fundit është e vetmja gjykatë që mund të lëshojë kopje të njësuar me origjinalin të një vendimi të marrë po prej saj.
Në lidhje me kërkesën për vënie në dispozicion të kopjes së njësuar me origjinalin të Vendimit nr. *****, datë *****, të marrë nga Gjykata Administrative e Apelit, ju informojmë se, pas depozitimit të Vendimit të cituar, dosja gjyqësore e ҫështjes nr. ***** datë ***** Regjistrimi, është dorëzuar pranë Kryesekretarisë së Gjykatës Administrative të Apelit. Ju ftojmë të paraqiteni në ҫdo moment të orarit të shërbimit pranë sportelit të kësaj Gjykate, e pajisur me dokument identifikues dhe akt përfaqësimi të palës ndërgjyqëse, për të tërhequr dokumentin e kërkuar si dhe për të kryer pagesën e përcaktuar në ligj. 

	25.03.2024
	Kërkesë për informacion 
	28.03.2024
	Në kuadër të një punimi shkencor që jam duke punuar, në lidhje me të drejtën e konkurrencës në Shqipëri, më nevojitet të studioj praktikën gjyqësore të vendosur nga gjykatat shqiptare. Në pamundësi të aksesimit të një informacioni të plotë nga faqja e internetit: https://gjykata.gov.al/gjykata-administrative-e-apelit/gjykata-administrative-e-apelit/, duke u bazuar në nenin 11 të Ligjit nr. 119/2014 “Për të Drejtën e Informimit”, kërkoj një informacion të plotë lidhur me sa më poshtë:
1. Vendimet e marra nga Gjykata Administrative e Apelit nga data 01.01.2014 deri më datë 21.03.2024, për ҫështjet administrative me objekt shfuqizimin e vendimit të ***** për ndalimin e përqëndrimit të ndërmarrjes/shoqërisë.
2. Vendimet e marra nga Gjykata Administrative e Apelit nga data 01.01.2014 deri më datë 21.03.2024, për ҫështjet administrative ku është kundërshtuar Vendimi i ***** në lidhje me përqëndrimin e shoqërive.


 Në përgjigje suajës, dërguar me e-mail në datën 21.03.2024, në adresën elektronike të Koordinatorit për të Drejtën e Informimit të Gjykatës Administrative të Apelit, vilma.yzo@gjykata.gov.al, e protokolluar pranë nesh me nr. 1460 prot., datë 25.03.2024 (Nr. 7, datë 25.03.2024 të Regjistrit të Kërkesë Përgjigjeve), me lëndë “Kërkesë për informacion”, ju bëjmë me dije se:
Nga sa kërkoni, ka qenë e mundur vetëm kryerja e verifikimeve në Sistemin e Menaxhimit të Çështjeve Gjyqësore (ICMIS) për vitet 2015-2024, me palë ndërgjyqëse *****, për ҫështje administrative të regjistruara pranë Gjykatës Administrative të Apelit e për të cilat kjo e fundit ka disponuar me vendime. 
Sistemi i Menaxhimit të Çështjeve Gjyqësore (ICMIS) nuk mundëson kërkimin me “..objekt shfuqizimin e vendimit të ***** për ndalimin e përqëndrimit të ndërmarrjes/shoqërisë apo kundërshtimin e vendimit të ***** në lidhje me përqëndrimin e shoqërive”, sikurse kërkuar prej jush.
Sidoqoftë, nga verifikimi i kryer përsa më sipër ka rezultuar si në vijim:
1. Çështja nr. ***** është disponuar me Vendim nr. ***** të Gjykatës Administrative të Apelit;
2. Çështja nr. ***** është disponuar me Vendim nr. ***** të Gjykatës Administrative të Apelit;

3. Çështja nr. ***** është disponuar me Vendim nr. ***** të Gjykatës Administrative të Apelit;
4. Çështja nr. ***** është disponuar me Vendim nr. ***** të Gjykatës Administrative të Apelit;
5. Çështja nr. ***** është disponuar me Vendim nr. ***** të Gjykatës Administrative të Apelit;
6. Çështja nr. ***** është disponuar me Vendim nr. ***** të Gjykatës Administrative të Apelit;
7. Çështja nr. ***** është disponuar me Vendim nr. ***** të Gjykatës Administrative të Apelit;
8. Çështja nr. ***** është disponuar me Vendim nr. ***** të Gjykatës Administrative të Apelit;
9. Çështja nr. ***** është disponuar me Vendim nr. ***** të Gjykatës Administrative të Apelit;
10. Çështja nr. ***** është disponuar me Vendim nr. ***** të Gjykatës Administrative të Apelit;
11. Çështja nr. ***** është disponuar me Vendim nr. ***** të Gjykatës Administrative të Apelit.
Vendimarrjet e Gjykatës Administrative të Apelit të cituara më sipër, në formë të anonimizuar, mund të aksesohen e të shkarkohen nga ana juaj në faqen zyrtare të Gjykatës Administrative të Apelit (https://gjykata.gov.al/gjykata-administrative-e-apelit/gjykata-administrative-e-apelit/), duke kryer kërkimin në linkun (https://gjykata.gov.al/gjykata-administrative-e-apelit/gjykata-administrative-e-apelit/c%C3%ABshtjet-gjyq%C3%ABsore/c%C3%ABshtjet-administrative/) përmes përdorimit të Nr. Çështje e Nr. Vendimi, sikurse shënuar më lart.
Mbetet në vlerësimin tuaj nëse këto vendime përbejnë lëndë specifike të kërkimit tuaj shkencor. 

